
Nrisimhavatikastha Shukladyashtatirtha Stotram

ந்ரு’ஸிம்ஹவாடிகாஸ்த²ஶுக்லாத்³யஷ்டதீர்த²ஸ்தோத்ரம்

ப்³ரஹ்மஹத்யாஹரம் தீர்த²ம் க்ரு’ஷ்ணா பஶ்சிமவாஹிநீ ।
யத்ர தத்ரைவ ஶுக்லாக்²யம் ஸ்நாநாச்சு²க்லீகரோதி யத் ॥ 1॥
ததோऽக்³ரத: பாபவிநாஶி காம்யதீர்த²ம் வரோது³ம்ப³ரஸந்நிதௌ⁴ ச ।
ஸித்³தா⁴க்²ர்யதீர்த²ம் வரத³ம் ததை²வாமரேஶ்வரஸ்யாமரதீர்த²மக்³ரே ॥ 2॥
ஸ்யாத்கோடிதீர்த²ம் த்வத² ஶக்திதீர்த²ம் ப்ரயாக³தீர்த²ம் ச ததஸ்ததோऽக்³ரே ।
ஷட்கூல ஏதாநி பரப்ரதீரே மஹாஷ்டதீர்தா²நி மஹாக⁴ஹ்ரு’ந்தி ॥ 3॥
ந ப்³ரஹ்மஹத்யாதி³மஹாக⁴ஸங்கோ⁴ யத்³த³ர்ஶநாதே³வ நிமேஷமாத்ரம் ।
ஸ்தா²ஸ்யத்யஶேஷாக⁴ஹராஷ்டதீர்த²ஸ்நாநாதி³புண்யம் கிமு வாச்யமத்ர ॥ 4॥
நமோऽஸ்து தீர்தா²ஷ்டக தே ம ஆஶு ஶ்ரீபாத³பாதே³க்ஷணவிக்⁴நகாரி ।
நிவார்ய பாபம் த்ரிவித⁴ம் ஸமஸ்தம் விஜ்ஞாநபாத்ரம் குரு மாமிஹைவ ॥ 5॥
இதி ஶ்ரீவாஸுதே³வாநந்த³ஸரஸ்வதீவிரசிதம் ஶுக்லாத்³யஷ்டதீர்த²ஸ்தோத்ரம்
ஸம்பூர்ணம் ।

Nrisimhavatikastha Shukladyashtatirtha Stotram

pdf was typeset on February 2, 2024

Please send corrections to sanskrit@cheerful.com

1


	Document Information
	Document Text
	Document Credits

